
КОЛАСА

КОЛАСАЗНАЎСТВА, галіна бела- 
рускага літаратуразнаўства, якая да- 
следуе жыццё і творчасць Я.Коласа. 
Першая рэцэнзія на літ. дэбют Я.Ко
ласа — верш «Наш родны край» (газ. 
«Наша доля», 1.9.1906) — з’явіла- 
ся ў мінскай газ. «Голас правінцыі» 
(5.9.1906). Болып поўную характа- 
рыстыку паэзіі песняра даў М.Багда- 
новіч у артикуле «За тры гады. Агляд 
беларускай краснай пісьменнасці 
1911—1913 гг.» (1913). Сістэматычнае 
вывучэнне творчасці Я.Коласа пача- 
лося ў 1920-я гг. Класікам бел. л-ры, 
прадстаўніком рэалістычнага кірун- 
ку, адным з заснавальнікаў нац. мает, 
прозы назваў яго М.Гарэцкі («Гісто- 
рыя беларускай літаратуры», 1920). 
У сувязі ca святкаваннем 20-годцзя 
літ. дзейнасці Я.Коласа i прысваен- 
нем звання нар. паэта Беларусі (1926) 
з’явілася мноства крыт, і гіст.-літ. ма- 
тэрыялаў. Артикул «Шляхі беларус
кай літаратуры: (Якуб Колас «Новая 
зямля»)» І.Замоціна (час. «Полымя», 
1924) і сёння з ’яўляецца адным з леп- 
шых даследаванняў творчасці літара- 
тара. 3 канца 1920-х гг. у адрас паэта 
з беспадстаўнымі паліт. абвінавач- 
ваннямі выступалі крытыкі вульгар- 
на-сацыялагічнага кірунку (Л.Бэн- 
дэ, А.Кучар і інш.). Новую старонку 
ў К., асабліва ў ацэнцы паэм «Но
вая зямля» і «Сымон-музыка», ад- 
крыў рэд. артыкул «Народны паэт 
БССР» (газ. «ЛіМ», 5.2.1939), у якой 
творчасць пісьменніка разглядала- 
ся аб’ектыўна, падкрэслівалася эпіч-

ная прырода яго таленту, адзначалася 
ўсебаковае адлюстраванне ў ёй тага- 
часнай рэчаіснасці. Поўны перагляд 
вульгарызатарскіх схем пачаўся ў 2-й 
пал. 1940-х гг. (артыкулы Ю.Пшыр- 
кова, П.Глебкі, К.Крапівы, М.Лынь- 
кова, Н.Перкіна, В.Таўлая і інш.). У 
1950-я гг. выйшлі кн. «Якуб Колас. 
Жыццё і творчасць» (1951), «Тры- 
логія Якуба Коласа «На ростанях» 
(1956) Ю.Пшыркова, «Вобраз ста- 
ноўчага героя ў творчасці Якуба Ко- 
ласа» М.Барсток (1951), «Якуб Ко
лас. Крытыка-біяграфічны нарыс» 
Я.Мазалькова (1952). У 1952 да юбі- 
лею пісьменніка быў выдадзены Збор 
твораў у 7 тамах, а на працягу 1951— 
52 у Маскве — Збор твораў у 4 тамах 
на рус. мове, у 1961—64 — першы на- 
вукова-каменціраваны Збор твораў у 
12 тамах. У 1960-я гг. з ’явіліся мана- 
графіі «Беларуси раман: Станаўленне 
жанру» (1961) А.Адамовіча, «Новая 
зямля Я.Коласа» (1961) А.Лойкі, «Ко
лас расказвае пра сябе» (1964) М.Лу- 
жаніна, «Ад задумы да здзяйснен- 
ня: Творчая гісторыя «Новай зямлі» i 
«Сымона-музыкі» (1965) М.Мушын- 
скага, «Якуб Колас. Духоўны воб- 
лік героя» (1968) І.Навуменкі і інш. 
Даследаванням творчасці Я.Кола
са адведзена значнае месца ў «Гісто- 
рыі беларускай савецкай літаратуры» 
(т. 1—2, 1965—66), «Гісторыі бела
рускай дакастрычніцкай літарату- 
ры» (т. 1—2, 1968—69),уманаграфіях 
С.Александровіча, В.Атрашкевіча, 
В.Бечыка, Э.Гурэвіч, В.Жураўлёва, 
В.Івашына, В.Казберука, М.Лазару- 
ка і інш. Былі апублікаваны працы, 
прысвечаныя эстэтычным поглядам 
майстра (А.Майхровіч), яго этнаг- 
раф. спадчыне (Э.Сабаленка), мове 
(А.Каўрус), перакладчыцкай (В.Ра- 
гойша) і пед. (В.Радыёнаў) дзей- 
насці. У 1972—78 выдадзены Збор 
твораў Я.Коласа ў 14 тамах. Далей- 
шаму развіццю К. садзейнічалі дас- 
ледаванні, якія з’явіліся ў сувязі са 
100-годцзем з дня нараджэння паэ
та. У кн. «Летапісец свайго народа» 
(1982) Ю.Пшыркова гал. ўвага накі- 
равана на яго этапныя творы. Эва-

люцыя светапогляду Я.Коласа дас- 
ледавалася ў кн. «Янка Купала i Якуб 
Колас: Пытанні светапогляду» (1982) 
А.Майхровіча. Пытанням творчых 
сувязей Я.Коласа з рус. паэтамі пры- 
свечана праца «Жыццёвасцъ трады- 
цый» (1985) Я.Клімуця. Разнастай- 
ныя формы паспяховага творчага 
ўзаемадзеяння Я.Коласа з рус. л-рай 
асвятляліся ў «Нарысах па гісторыі 
беларуска-рускіх літаратурных сувя- 
зяў» (кн. 1—4. 1993—95), творчасць 
пісьменніка — у «Гісторыі беларус- 
кай літаратуры 20 ст.» (1999—2003). У 
1990-я гг. даследаваліся станаўленне 
Я.Коласа-эпіка (кн. «Рэальнае і маг- 
чымае» І.Чыгрына, 1991) i яго роля 
ва ўзбагачэнні жанрава-стылістыч- 
ных магчымасцей бел. прозы, аб ак
туальных філас., эстэтычных, ма- 
ральна-этычных праблемах, якія 
былі пастаўлены ў творах пісьмен- 
ніка (манаграфіі «Якуб Колас і паэ- 
тыка беларускага рамана», 1991; «На 
шляху духоўнага самасцвярджэння», 
1995, В.Жураўлёва). Актывізавалася 
вывучэнне ролі Я.Коласа ў развій- 
ці бел. л-ры, мовы («Анамастычны 
слоўнік твораў Якуба Коласа», 1990; 
«Фразеалагічны слоўнік мовы тво- 
раў Я.Коласа», 1993). У шэрагу прац 
творчасць паэта, яго асобныя тво- 
ры як аб’ект глыбокага праблемнага 
аналізу разглядаліся з новых метада- 
лагічных пазіцый: «Аляксандр Пуш- 
кін і Якуб Колас» (1991) М.Тычыны, 
«Фарбы быту і быцця ў паэме Я.Ко
ласа «Новая зямля» (2001) Ж.Шала- 
донавай, «Актуальнасць традыцый: 
Якуб Колас у пісьменніцкім асярод- 
ку» (2002) В.Жураўлёва, «Вобразы 
мілыя роднага краю: прастора і час 
у трылогіі Я.Коласа «На ростанях» 
(2004) А.Шамякінай. Дзяцінству, 
юнацтву, творчай дзейнасці Я.Кола
са прысвечаны дакум.-маст. аповесці 
«Ад роднай зямлі» (1962), «На шыро- 
кі прастор» (1972), «Крыжавыя даро- 
гі» (1982), «Сейбіт песні і мудрасці» 
(1985) С.Александровіча. Дзейнасць 
Я.Коласа ў гады эвакуацыі і яго літ,- 
творчае акружэнне апісаны ў кн. «У 
цяжкія часы вайны суровай» (1995)

і «Побач з Коласам» (1996) М.Жы- 
гоцкага. Выйшла кн. успамінаў «Лю- 
біць і помніць» (2001) сына пісьмен- 
ніка Д.Міцкевіча. Для даследаванняў 
канца 20 — пач. 21 ст. характэрны 
болып паглыблены падыход да твор
чай спадчыны пісьменніка, імкнен- 
не аўтараў разглядаць яго творы ў 
шырокім літ., грамадска-культ, кан- 
тэксце, пошук новых ракурсаў вы- 
вучэння. Такая тэндэнцыя яскрава 
праявілася ў манаграфічньгх працах 
«Беларуская проза 20 ст.: дынаміка 
жанравых структур» (1996) Л.Корань, 
«Жывая мова пейзажаў: Пейзаж у бе- 
ларускай паэзіі» (1997) А.Бельска- 
га, «Праблемы жанравых мадыфі- 
кацый у беларускай прозе 19 — пач. 
20 ст.» (1999) А.Макарэвіча, «Ад даў- 
ніны да сучаснасці: Нарыс пра бе- 
ларускую паэзію» (2001) У.Гніламё- 
дава, «Моўна-стьйёвыя праблемы 
эпічнага жанру 20-х гадоў.: Партрэт. 
Пейзаж» (2001) З.Драздовай, «Бела- 
рускі мадэрнізм: эстэтычная сама- 
ідэнтыфікацыя літаратуры пачатку 
20 ст.» (2001) В.Максімовіча, «Бела
руская класічная літаратура і міфало- 
гія» (2001) Т.Шамякінай, «Авангард і 
традыцыя: беларуская паэзія на хва- 
лі нацыянальнага адраджэння» (2001) 
І.Багдановіч, «Мастапкі свет беларус
кай літаратуры 20 ст.» (2005) Я.Гарад- 
ніцкага. Дзейнасць па ўвекавечан- 
ні памяці песняра, прапагандзе яго 
творчай спадчыны, падрыхтоўцы фо- 
тадакум. альбомаў вядзе Коласа Якуба 
літаратурна-мемарыяльны музей.

Л і т Ж ы г о ц к і  М.Р. Беларусь, ён 
дастойны змагар твой і сын. Якуб К о
лас: «Мая калыска — Міншчына». Мінск, 
2001; Каласавіны: Погляд на творчасць 
Я.Коласа на пачатку 21 ст. Мінск, 2002; 
Н а в у м е н к а  І.Я. Якуб Колас: нарыс 
жыцця і творчасці. 2-е выд. Мінск, 2003.

В.І.Еўмянькоў.

